
IKA MIKA ATALEAN PARTE HARTU NAHI BADUZU, GOGOAN IZAN IDATZIAK

GEHIENEZ 2.000 KARAKTERE IZANGO DITUELA. ALE BAKOITZEAN EZ DIRA BI

IKA-MIKA BAINO GEHIAGO ARGITARATUKO. IKA-MIKA BAT BAINO GEHIAGO IRIS-
TEN BADA, NOAUA!k IDATZI HORIETAKO BAT HURRENGO ALE BATEAN ARGITA-
RATZEKO ESKUBIDEA IZANGO DU. IDATZIA ARGITARATZE-DATA BAINA ASTEBETE

LEHENAGO EKARRI BEHAR DA.

NOAUA!k ez du bere gain hartzen IKA MIKA atalean eta, orohar, aldizkarian
adierazitako esanen eta iritzien erantzunkizunik.

Euskal Herrira!

Euskal presoak

Albistea iruditan

Astelehenean, Santa Ageda bezpera
Inauteriek bete-betean harrapatu

dute Santa Ageda bezpera: aurten,
Inauterietako Astelehenita otsailaren
4arekin egokitu da. 

Kontuak kontu, izango da Santa
Ageda bezperako koplak berrituko
dituenik. Zubietarrak duela bi aste hasi
ziren entseguak egiten. Argazkian ditu-
zue iaz kantuan atera ziren hainbat
zubietar. 

Usurbildarrek ere, kantuan aritzeko
aukera izango dute. Datorren astelehe-
nean, arratsaldeko 19:00etan abiatuko
dira Bota Punttuba Bertso Eskolakoak,
Txaramunton duten egoitzatik.
Kantuan atera nahi duena, hori bai,
baserritarrez jantzirik azaldu dadila. Iaz, Zubietan kantari atera ziren haur, gazte zein helduak. 

HE R O R R E K E S A N

JOXE PIÑAS

“A” aurretik dihoa, “B”-k pasa egin dio, baina A
eskubitik aurrea hartu dio berriro... Puntu batetik
“A” irabazten dihoa orain. Zer da? Saskibaloia ote?

Ez Amerikako Estatu Batuetako hauteskundeak dira.
Partaide bakarra dagoela eta tongo dela diote.

Atletismoaren lasterketa bat ote da? Ez, Kubako hautes-
kundeak.

Lehiaketa hasi baina lehenago, beste lehiakideek “X”
taldeak parte hartzea ez dutela nahi adierazi dute.
Txirrindularitzaren beste doping kasu bat ote? Ez,
Espainiako hauteskundeak.

Politika nola gauzatzen den ikusita jendeen artean
dezepzio handiak sortu ditu eta hau hauteskundeengan
interes faltan isladatzen da. Egia esanda hauteskunde asko-
tan abstentzioa da garaile, ez beste inor. Eta hau konpon-
tzeko politikariak zein kazetariak hauteskundeak ikuski-
zun batean bihurtzen hasi dira, non edozein kirol ikuski-
zun batean bezala, azkeneko momentu arte nork irabaziko
duen ez badakigu hobe: emozioz beteriko ikuskizuna!

Kazetari askok Kuban alderdi politiko bakarra dagoela
kritikatzen dute, agian emoziorik gabe gelditzen dira eta
berria saltzeko arazoak dituztelako. Baina konturatu gai-
tezen zer esan nahi duen “alderdi politiko” hitz berak:
alderdi bat dela, zatiketa politikoa alegia. Jakina da gure

sistema demokratiko honetan alderdi politiko bakoitzak
bere onura bilatzen duela, eta ez denona. Kuban, aldiz,
egia da alderdi politiko bakarra dagoela, alegia, Kuban ez
dela aukeratzen politikaren alderdi edo zatiketa bat, poli-
tika denon (eta ez zati batentzako) onurarako lan egin
beharko lukeela ulertzen baita.

Kubako hauteskundeetan pertsonak aukeratzen dira,
hemen aldiz alderdi politikoak. Bien kasuetan aukeratze-
ko sistema demokratiko baten bidez egiten da (hautes-
kundeak). Beraz hemen demokrazia handiagoa dela
alderdi politiko gehiago daudelako, ezin da esan. Hau ez
da kontua, zer ereduan bizi garen kontutan harturik
“politikagileak” edo alderdi politikoak nola aukeratzen
ditugun baizik. Argiago esateko: hauteskundeetan siste-
ma baten demokrazia demostratu behar da.

Eta Espainian lehiakideei parte hartzea ez uztea sistema
demokratikoagoa dela saltzen ari dira. Kontraesana
beraz.

Hauteskundeak ikuskizun batean bihurtzeak ez du ezta
demokrazia handitzea lortzen.

Hauteskunde ikuskizun hauei geratzen zaien oinarriz-
ko gauza bakarra, bere bidez politikariek lortzen duten
boterea da. Eta hor gaude gu ikuskizun hori ordaintzen.
Gehiegi ordaintzen...

A i t o r  L a n d a l u z e  -  L u i s  A r a n a l d e  -  A r i t z  G o r r i t i  -  I m a n o l  U b e d a  -  Ne r e a  Z i n k u n e g i  -  I d o i a  To r r e g a r a i  - J o x e  P i ñ a s  - Un a i  A g i r r e  

Eta hauteskundeak ikuskizunean bihurtu ziren

IKA MIKA ATALERAKO IDATZIAK GEHIENEZ 2.000 KARAKTERE IZANGO DITU. ALE BAKOITZEAN EZ DIRA BI IKA-MIKA BAINO GEHIAGO ARGITA-
RATUKO. IKA-MIKA BAT BAINO GEHIAGO IRISTEN BADA, NOAUA!k IDATZI HORIETAKO BAT HURRENGO ALE BATEAN ARGITARATZEKO ESKUBIDEA

IZANGO DU. NOAUA!k ez du bere gain hartzen IKA MIKA atalean adierazitako esanen eta iritzien erantzunkizunik. 
Hurrengo alea: Otsailak 8.   Idatzia ekartzeko azken eguna: otsailak 4.

PI L-P I L E A N

Ikusi eta ikasitakoa, zabaltzen.
Horretan dabiltza Usurbil Bizirik
eta Zubieta Lantzen errausketa-

ren aurkako herri plataformak.
Ordezkari batzuk, hondakinen bestela-
ko kudeaketa moduak ezagutzen izan
dira Bartzelonan eta Mallorkan.
Ezagututakoaren berri emateko, pasa
den hilaren 23an hitzaldia eskaini
zuten Zubietan. 

Herrialde Katalanetako 70 bat herrie-
tan eta Mallorkan hondakinak tratatze-
ko modu alternatiboak martxan jarri
dituzte. Zaborrak biltzeko atez ateko sis-
tema. Etxez etxe biltzen dituzte honda-
kinak. Aldez aurretik finkatuta duten
egutegi bati erantzunez, herritar bakoi-
tzak zabor frakzio ezberdina ateratzen
du egunero etxe atarira. 

Hondakinak uzteko, udalek emanda-
ko ontzi bat eta poltsak dituzte. Modu
horretan, sortzen duten zaborra, gaika

bereizita eta etxez etxe jaso nahi da.
Neurri batean, norbera bihurtzen da,
sortzen duen zaborraren erantzulean. 

Birziklatze tasa altua dute han
Ondorioz, birziklatze tasak asko egin

du gora, gehien sortzen den hondakin
frakzioa ere, organikoa (%42 inguru)
birziklatzen baitute. Ondorioz, zaborte-
gi edo bertan duten erraustegira garraitu
beharreko hondakin kopurua asko
murriztu da inguru haietan.

Are gutxiago, kasu askotan, organi-
koak diren hondakinak konpost gune-
etara garraitzen direla jakinda.
Esperientzia horiek ezagutzen izan
ziren Gipuzkoako hainbat udaletako
ordezkari, teknikari edota errausketa-
ren aurkako herri plataformetako
ordezkariak.

Tartean ziren, Zubieta Lantzen-eko
ordezkari Unai Agirre eta Usurbil
Bizirik plataformako kide Ainhoa
Arrospide. Irudiko hitzaldiko hizlariak.

Herrialde Katalanetako esperientzien berri eman

dute Zubieta Lantzen eta Usurbil Bizirik plataformek 

Urtarrilaren 23an ainhoa arrospidek (usurbil bizirik) eta unai agirrek

(zubieta lantzen) zubietan eskaini zuten hitzaldiaren irudia. 

TEL. 36 61 97

MASAJE LEKUA

Kale nagusia, 44- behea
LASARTE-ORIA

Kirol masajea eta masaje terapeutikoa

“Sortzen den zaborra, gaika
bereizita eta etxez etxe jaso

nahi da”

DENON ERANTZUKIZUNA

ER R E P O R TA J E A

Herrian halako kirol talderik
ez zela eta, atletismorako
zaletasunak astean bitan

Lasarte-Oriaraino eramaten ditu hain-
bat gazte usurbildar. Bertako atletismo
klubean dabiltza. Lorpenik ere izan
dute dagoeneko. Baina garrantzitsuena
dena, ondoko herrira joan beharra
izanda ere, haien zaletasuna bideratua
dute.

“Oso pozik gaude, usurbildarrekin
egindako lanarekin”, adierazi dute entre-
natzaile Oskar Goikoetxeak eta Amaia
Andresek. Lasarte-Oria atletismo klube-
ko entrenatzaileak dira biak eta mezu
hori, kirol taldeko kide diren usurbildar
gazteei eta haien gurasoei helarazi nahi
diete. Zehazkiago esanda, Unai Imaz,
Eneritz Imaz, Irati Larrañaga, Maria
Montero, Jon Ander Bruño, Aritz
Zabaleta, Aitor Zabaleta, Endika
Larrañaga, Ane De Miguel, Alex De
Miguel eta Itoitz Rodriguezi. 

Aipatutako kirolari usurbildarrak,
Lasarte-Oriara jotzen dute astero, haien
kirolik gogokoena den atletismoan tre-
batzera. Geroz eta gehiago dira erabaki
hori hartzen dutenak. Usurbilen bertan
ez baitute gaur egun, atletismoko kirol
talderik.

Ezin Usurbilen jarraitu
Hasiera batean, bi urtez, Udarregin

bertan entrenatzen aritu ziren. Baina
Lasarte-Oria taldeko entrenatzaile
Amaia Andresek gogoratzen duenez,
“adin ezberdinetako jendea zegoen eta
astean ordu gutxi ziren”. Horri instala-

zio egokirik ez izatea gaineratu beharra
zegoen. Ondorioz, azkenean entrena-
mendu saioak herriz aldatzea erabaki
zituzten. 

Lasarte-Oriako klubak eskaintzen
duenaren haritik, prestatzaileek gogora-
tzen dutenez, “atletismoa ez da soilik
korrika egitea”. Kirol modalitate horre-
tan ekintza asko egin daitezke; pisua
edota jabalina botatzea, altuera saltatzea,
ehun edota hamar mila metroko korrika
saioak egitea…

Gurasoen inplikazioa
Usurbildarrak Lasarte-Oriara astean

bitan joaten dira entrenatzera. Gertuen
dagoen herria izan arren, nolabait joan
eta itzuli beharra dute. Konponbidea
gurasoek aurkitu diote. Haien artean
txandakatuz moldatzen dira. Beraz,
kirola egiteko ahalegina eta aukera, gaz-
teena eta haien gurasoena da.

Parte hartzea, zabalik
Atletismoko kirol taldean parte har-

tzeko aukera dago. Beraz, gutxienez zor-
tzi urte izan eta atletismoan trebatu nahi
duenak, Lasarte-Orian horretarako
aukera du. Interesa duenak Udarregi
ikastolan Amaia Andresengatik galdetu
besterik ez du. Klubak eskaintzen dituen
taldeak honakoak dira:

Benjaminak (8-9 urte): herri mailako
lasterketatan parte har dezakete.

Alebinak (10-11 urte): Gipuzkoa mai-
lan, bi motatako txapelketatan parte har
dezakete: pistan eta krosean. Pistan
banaka edo taldeka.

Infantilak (12-13 urte): Gipuzkoa eta
Euskadi mailako txapelketatan parte har
dezakete.

Federatuak (14 urtetik gorakoak).

Usurbilen talderik ez dagoenez, Lasarte-oriako taldean aritzen dira

usurbildar gazte hauek.

Usurbilgo gazte talde bat 
Lasarte-Oriako atletismo taldean 

ARITZ GORRITI __________________________

ER R E P O R TA J E A

Zortzi urte daramatza klubean.
Amaia Andresekin batera,

lasartearrak eta Usurbilgo taldea pres-
tatzeaz arduratzen da.

NOAUA! Zein da taldearen norta-
sun zigilua?

Oskar Goikoetxea. Gazteek emaitza
onak lortzea baino ondo pasatzeaz
gehiago arduratzen gara.
Garrantzitsuena, haien artean giro ona
izatea da. Gerora, atletismoaz oroitza-
pen ona izan dezaten. Bestalde, kluba-
ren antolaketa azpimarratu behar da.
Lan horietaz Michelinen lan egiten
zuten bi jubilatu arduratzen dira.
Haiek gabe ezin aurrera atera kluba.
Oso ondo antolatua dago.

N. Urte hauetaz zer nolako balora-
zioa egin dezakezu?

O. G. Balorazio baikorra. Gure
ideia, adin ezberdinetako gazteak bil-
tzea zen eta hori lortu dugu. Askok
urte askotan jarraitu izan dute. Hala
ere, egungo egoera urteroko bera da.
Adinagatik edota ikasketengatik taldea
uzten duten kirolariak daude. Eta arra-
zoi berberengatik beste batzuk datoz. 

N. Usurbilek zer behar du horrela-
ko klub bat izateko?

O. G. Klub bat martxan jartzeko,
egun, lortzea oso zaila den entrenatzai-
lea behar da. Guk ere entrenatzaile bat
beharko genuke, baina ezin aurkitu.
Atletismoaz gutxienekoak dakizkien
norbait aurkitzea oso zaila da, eta tal-
dea aurrera eraman beharra du. Gero,
eskaintza ikastolatik bultzatu beharko

litzateke. Hortik taldeak osatu eta
entrenatzailea lortuta, harrobia egiten
joan. Prozesua luzea da, baina oinarria
hor legoke. Guk orain ez dugu
Usurbila joateko aukerarik.
Horregatik, nahi dutenei hona etor-
tzea eskaintzen diegu. Bestalde,
Usurbilen ez dago instalazio egokirik. 

N. Atletismoaz irudi egokia al
dugu?

O. G. Atletismoaz, kontzeptu okerra
du askok. Atletismoa korrika egitea
dela uste du askok. Baina hori ez da
horrela. Atletismoan ekintza asko egin
daitezke; pisua botatzea, altuera salta-
tzea, jabalina botatzea, ehun edota
hamar mila metro korrika egitea…
Fisikoki, gainerako kirol modalitatee-
tan aritzeko ondoen prestatzen duen
kirol jarduera da atletismoa. 

N. Herritar uholdea biltzen duten
Behobia-Donostia bezalako probek
zenbateraino bultzatzen dute atletis-
moa?

O. G. Bi gauza ezberdin dira.
Atletismoa oso une zail eta gogorretik
igarotzen ari da. Geroz eta atleta fede-
ratu gutxiago dago eta aldi berean,
geroz eta lasterketa herrikoi gehiago
daude. Behobia-Donostia proba oso
ezaguna izan arren, niretzat lasterketa
herrikoi bat da. Hori ez da kirol fede-
ratutzat jotzen dena. Hemen dabiltza-
nak, adin konkretu batera iristean
federatzen dira. Bi gauzak ezberdinak
dira.

N. Lasterketa herrikoi horiek atleta
berriak erakar ditzakete?

O. G. Horrelako probatan parte
hartzen hasi eta federatzera ailegatzen
direnak badira. Baina gutxi. 

N. Aurtengoari begira zer nolako
helmugak dituzue?

O. G. Klub bezala, garrantzitsuena
ondo pasatzea da. Baina atletismo

mailan lorpenak izan ditzaketen gazte-
ak daude. Espainiako Txapelketan
parte hartzea adibidez. Urtero bizpahi-
ru joaten dira. Saria da haientzat, egu-
nero hona etortzeak eta lan egiteak
bere fruituak ematen dituela ikusten
baitute. Asegarria da oso haientzat.
Baina bakoitzak bere aukerak eta
beharrak ditu. Entrenamendu saio
bakoitza, bere adinera egokituta dago. 

Entrenatzailea pozik dago

usurbildar gazteen lanarekin.

Oskar Goikoetxea entrenatzailea

“Usurbilen ez dago instalazio egokirik”

Baxurde Txiki
Triatloi Taldea, 

laster abian 

Martxan jartzeko azken pau-
soak ematea baino ez zaie

falta. Kirol taldea sortu asmoz,
herriko atleta talde bat pasa den
urtean bildu zen. Ordutik, taldea
martxan jartzeko egin behar diren
tramitazioetan buru belarri aritu
dira lanean. Tartean, kirol taldea
bera Baxurde Txiki izenarekin
bataiatu dute. Triatloi taldeak mar-
txoan ekingo dio bere lehenengo
kirol denboraldiari.

“Guk ez dugu Usurbila
joateko aukerarik. Horregatik,

nahi dutenei Lasartera
etortzea eskaintzen diegu”

OSKAR GOIKOETXEA

EL K A R R I Z K E TA

Bihurgunez eta oztopoz bete-
tako ibilbideak osatu behar
izaten dituzte eta, abiada

bizian gainera, ikusleen txalo eta
oihu artean. Hala dira azken urteotan
ugaldu egin diren zaldi lasterketak.
Afizionatu mailako karrera hauetan,
onenetakoa da Xanti Telleria. 

NOAUA. Nondik datorkizu zaldie-
kiko zaletasuna?

Xanti Telleria. Betitik, txikitatik.
Aita zenak beti zaldiak izan ditu. Orain
15 urte behor bat erosi nuen eta hare-
kin hasi nintzen. Karreratan, dena den,
duela lau bat urte hasi nintzen.

N. Garestia den kirola omen da.
X. T. Zaldiak toki alkilatu batean

badituzu bai, baina nik baserrian dauz-
kat. Etxean bada  belarra nahikoa; pen-
tsu pixka bat erosi eta kitto. Salamancan
ere baditut. Andrea hangoa da eta han
ere eduki izan ditut zaldiak.

N. Zenbat zaldi dituzu ba?
X. T. Bost zaldi ditut orain. Baina

karrerarako bi. Latiz eta Luzero. 

N. Nolatan izen horiek?
X. T. Latiz jada izenarekin erosi

nuen, Sevillatik ekarri nuen. Bestea,
Luzero, etxean jaiotakoa da. 

N. Zaldia erosterakoan, ze ezaugarri
hartzen dituzu kontuan?

X. T. Hanka luzea izatea, batez ere.
Dena den, arraza da garrantzitsua.
Orain zaldi ingelesa erosteko tratuan
nago. Ingelesak azkarragoak dira. 

N. Kariñoa hartuko zaie azkenean.
X. T. Beno, emaztea haserretu egiten

da! Baina bera etxean ere ibiltzen da. 

N. Zaletasuna ere, gero eta handia-
goa da. Gero eta lasterketa gehiago
egiten dira gainera.

X. T. Uda partean Asteasun,
Zizurkilen, Elgoibarren, Aian… Toki
askotan egiten ibiltzen gara.
Santanderrera ere joaten gara. Han
hemen baino afizio gehiago dago eta
astero izaten dira lasterketak. 

N. Eta hipodromoan?
X. T. Hipodromoan profesionalak

ibiltzen dira. Gu afizionatu mailan
gabiltza. Gure karreretan ezin dute pro-
fesionalak ibili. 

N. Donostian eta Getarian hondar-
tzan ibili ohi zarete. Udan ere hala iza-
ten al da?

X. T. Neguan hondartzan eta udan
zelaietan. Zintarekin zirkuitu bat egin
eta han ibili behar. Aurten, Usurbilgo
festetan antolatu nahi dugu lasterketa.
Iaz egin nahi genuen baina berandu
ibili ginen.

N. Zer nolako giroa dago karreratan?
X. T. Karrera hasi baino lehen,

ondo. Baina karrera hasten denean,
denak irabaztera ateratzen gara. Baina
ondo konpontzen gara; askotan elka-
rrekin joaten gara eskurtsioetara.

Hipodromoan ibiltzen dira profesionalak. Herri lasterketa

hauetan afizionatuak dira denak.

Xanti Telleria zaldi lasterkaria

“Txikitatik daukat afizioa”

“Orain zaldi ingelesa
erosteko tratuan nago.

Ingelesak azkarragoak dira”

ARRAZA DA GARRANTZITSUA

N. Lasterketak prestatzeko gogor
entrenatu behar, ezta?

X. T. Egunero entrenatu, ahal bada.
Asteburuetan ere ibiltzen gara.
Andatzan, gora eta behera.
Asteburuetan normalean mendian
ibiltzen gara. Preparazioa behar da, bai.
Zaldia ezagutu, hori da inportanteena.
Donostian, eserlekuko soka hautsi eta
zaldia itsaso aldera joan zen. 

N. Nola izan zen ezbeharra?
X. T. Zaldiak petxuan zuen trintxa

edo soka puskatu egin zen, eta erori
egin nintzen. Pena, lehena nihoan.

Lehena zihola,
ezbeharra izan 
zuen Antiguan

IMANOL UBEDA ________________________

EL K A R R I Z K E TA 9
Duela lau urte hasi zen zaldi lasterketetan

Getarian eta Donostiako
Antigua auzoan egin berri

diren lasterketetan ikusi den bezala-
xe, zaletasuna gero eta handiagoa da.
Horren jakitun da Xanti Telleria.
Santixabeletan, etxekoen aurrean
lehiatu nahiko luke. Saiakera, behin-
tzat, egingo dute. 

N. Zaldi lasterketa hauetan, gero
eta jende gehiago biltzen dela entzun
dugu. 

X. T. Bai, hala da. Eta maila ere,
altuagoa da. Orain jendea gehiago
prestatzen da. Orion 18 izan ginen,
Getarian 12 eta Donostian 12.
Hortxe ibiltzen gara, 12-15 inguru. 

Aurten, Santixabeletan antolatu
nahi dugu lasterketa bat. Ea posible
den. 

N. Egitekotan, non egingo zenukete?
X. T. Ikastola ondoko belazean.

Zirkuitu bat egin, bihurgune batzuk
jarri… Hiru tanda jarri eta launaka
lehiatuko ginateke. Tanda bakoitzeko
lehendabiziko biak, finalera. Eta sei
onenekin finala egingo litzateke.
Tandak 2-3 minutukoak dira. Abiada
bizikoak. Deskantsua emateko, zaldi-
ikuskizunak ere jarri ohi dira. 

Jendea, behintzat, ikaragarri ibiltzen
da azken bolada honetan. Gero eta
jende gehiago. 

Ikastola ondoko belazea

egokia izan daitekeela

uste du Telleriak.

“Santixabeletan antolatu nahi dugu lasterketa bat”

Zaldiekiko afizioa txikitatik
duela aitortu digu Xanti
Telleriak. Baina lasterkete-

tan berria dela esan daiteke. Duela
lau urte hasi zen, beti ere afizionatu
mailan, eta dagoeneko sari ugari ira-
bazi ditu.

NOAUA! Lau urte hasi zinela.
Berandu deskubritu duzun afizioa,
akaso.

Xanti Telleria. Bai, oso gustura
ibiltzen naiz. Latiz zaldia, hain zuzen,
lasterketetarako ekarri nuen.

N. Sari batzuk ere irabazi dituzu,
ezta?

X. T. Orion azken bi urteotan ira-
bazi dut. Abaltzisketan ere irabazi
nuen, Asteasun bigarren izan nintzen,
Santanderren ere bigarren,

Elgoibarren hirugarren, Getarian
bigarren…

N. Pisuak ere zerikusirik izango
du, noski.

X. T. Ni naiz arinena. 66 kilotan
ibiltzen naiz. Ni eta neska bat gara ari-
nenak. Besteak, normalean, 80-85
kilotan dabiltza. Zenbat eta gutxiago
pisatu, arinago ibiliko da zaldia.

N. Imanol Mujika iloba duzu eta
bera ere ibiltzen da lasterketetan, ezta?

X. T. Kamioiarekin ibiltzen naiz
astean zehar eta kanpoan naizenean
berak zaintzen ditu zaldiak. Afizio
handia du berak ere. Nire zaldi bate-
kin hasi zen eta orain bi dauzka erosi-
ta. Bat zaldi karreratan ibiltzen dena
eta bestea behorra. Elkarrekin joaten
gara batetik bestera.

Zaldi bat ekarri zuen lehen

lehenik. Orain bost ditu. 

PI L-P I L E A N

Alcoholicos Anonimosen 

hitzaldia Lasarten

Hitzaldia antolatu du
Alcoholicos Anonimos tal-

deak datorren urtarrilaren 31n
iluntzeko 19:00etan, Lasarte-
Oriako Manuel Lekuona Kultur
Etxean. “Alkoholismoa: arazoa edo
misterioa” izenburupean, Alvaro
Iruin psikiatrak, Alcoholicos
Anonimos eta Al-Anon erakunde-
ko kideek eta Gizarte
Zerbitzuetako zinegotzi Lourdes
Acevedok parte hartuko dute.
Hitzaldia bera, Lasarte-Orian talde
berri bat osatzeko baliatu nahi
dute antolatzaileek. Aurkezpen
ekitaldi horren ostean, otsailetik
aurrera, astearte eta ostegunero
iluntzeko 20:00-21:30 artean, bil-
tzeko asmoa dute Lasarte-Orian
bertan: Kale Nagusia 22, Villa
Maritxun.  

Lasarteko Batxiler Institututik
jakinarazi digutenez, 2006ko

batxiler tituluak iritsi dira.
Ikasleak, beraz, pasa daitezke titu-
luak jasotzera.

2006ko tituluak

Lasarteko Institutuan dira

Pasa den urtarrilaren 29az
geroztik martxan da lehen
aldiz, Udalak eta Mugabe

elkarteak antolatutako Esperientzia
Eskola. Euskaltegi ondoko lokala, 50
urtetik gorako herritarren bilgune
bihurtuko da. Garai batean ikasitakoa
berritu edo eguneratu, lagun berriak
egin eta tarte atsegin bat pasatzeko
aukera izango dute, orain artean izena
eman duten 21 herritarrek.

“Hain gustura egongo zarete, ikastur-
tea errepikatu nahiko duzuela”. Hala
zioen, Esperientzia Eskolako ikasle ohi
Iñaki Larrañagak. 55 urterekin aurreju-
bilatu zen eta denbora nola pasa ez
zekien. Gogorra izan zen, ahalik eta
Esperientzia Eskolan izena eman zuen
arte. Bertan, modu atseginean ikasteaz
gain, gaur egun mantentzen dituen
hainbat lagun ere aurkitu zituen. 

Antolatzaileekin batera, Larrañaga
ekimenaren aurkezpen saioan Sutegin
egon zen pasa den urtarrilaren 28an.
Bertan ziren Udaleko Ongizate zinego-
tzi Karmele Bengoetxea eta Mugabe
elkarteko komunikabideetako ardura-
dun Vicente Rodriguez.

Matrikulazioa zabalik
Karmele Bengoetxea zinegotziak

esperientziaren berritasuna eta izan
duen ezusteko harrera azpimarratu
zituen. Bide batez, ongi etorria eman
nahi izan zien ekitaldira hurbildu ziren
ikasleei. Askari eder batekin amaitu
zuten aurkezpen ekitaldia. Ikasleentzat
haien arteko lehen hartuemana zena.

Pasa den hilaren 29tik, klaseak astear-

tero, 16:00-18:00 artean izango dituzte
Txaramunton, euskaltegi ondoan. Hala
ere, Esperientzia Eskolan gehiagorentzat
lekua badago. Beraz, interesa duenak
izena eman dezake, Gizarte
Zerbitzuetara deituta: 943 377 110.

esperientzia eskolako ikasleak
eta eragileak, sutegin izan zen

aurkezpen ekitaldian.

Martxan da 
Esperientzia Eskola 

Ikasturteko plangintza
1. Musikaren historia
Epea: urtarrilak 29-otsailak 26.
Edukia: Antzinako Musika, Erdi

Aroa, berpizkundea, Barrokoa.

2.Sentimenduen adimena
Epea: martxoak 4-apirilak 8.
Edukia: nire emozioak eta ni, nire

sentimenduak, besteen emozioak.

3. Bizitzarako filosofia
Epea: apirilak 15-maiatzak 13.
Edukia: bizitza eta kontrola, gure

zentzuaren presoak gara?, somatzea
sentitzea da?

4. Parte hartzearen onurak

KO N T Z E J U TX I K I A

Urtarrilaren 14an udaletxeko
atarian jarri ziren zozketara-
ko onartuak eta baztertuak

izan diren eskaeren behin behineko
zerrendak. Udaletxeko atarian ikusga
izan dira zerrendak. Horretaz aparte,
izena eman zuen eskatzaile bakoitzak
idatziz jaso behar du jakinarazpena.
Gutuna jaso eta alegazioak egiteko
hamar eguneko epea zuen eskatzaile
bakoitzak.

168 izango dira Olarriondon eta
Ugartondon eraikiko diren babes ofi-
zialeko etxebizitzak. Etxebizitzen zoz-
keta uda aurretik egin nahi du udal
gobernuak. Oraingoz, jasotako 420
eskariak aztertu behar dira. Eskaera
horietatik 362 izan dira onartuak eta
58 baztertuak. Baztertutakoek, erre-
kurtsoa jartzeko epe jakin bat dute.

Dagoeneko udal idazkaritzak hain-
bat alegazio jaso ditu. Udaletxeak,
orain, alegazio horiek aztertu behar
ditu eta erabakitakoa idatziz jakinarazi
alegazioa aurkeztu duenari.

Udaberrirako zerrendak prest
Behin alegazio denei erantzun eta

gero, behin betiko izaera hartuko
lukete onartutakoen eta baztertutako-
en zerrendek. Eta behin betiko zerren-
den aurrean ere, errekurtsoa aurkezte-
ko epea irekiko da.

Udaberrirako zerrendak prest nahi
ditu Udalak. Eta uda aurretik egin
nahi dira zozketak. Baina zozketa egin
aurretik, beste faktore batzuk ere bide-
ratuta utzi behar dira: urbanizazio
proiektuak, birpartzelatze proiek-
tuak...

Ugartondoko gune honetan egingo dira babestutako hainbat etxebizitza.

Errenta aitorpenaren ingurukoak dira 

aurkeztu diren alegazio gehienak

Babes ofizialeko etxebizitzen zoz-
keta uda aurretik egin nahi du

udal gobernuak. Izena eman duten
guztiei idatziz egin dien jakinarazpena-
ren arabera, “bitartean, etxebizitza tasa-
tuen ordenantza behin betikoz onartu
eta izen-emateko deialdia burutuko

dugu, babes ofizialeko etxebizitzen zoz-
keta ondoren tasatuena egiteko”.

Aurtengo urtarrilaren 9an sinatutako
gutunean alkateak aditzera ematen
duenez, babestutako eta tasatutako
etxebizitzetaz aparte, bestelako ekime-
nak ere sustatuko ditu EAE-ANVk

zuzentzen duen udal gobernuak: alo-
kairuzko etxebizitza publikoei lehenta-
suna eman nahi zaio, etxebizitza hutsak
merkaturatu, lokalak etxebizitza bihur-
tzeko ordenantza egokitu, etxebizitza
kopurua handitu egungo etxebizitzen
zatiketa baimenduz...

Babes ofizialeko etxebizitzen zozketa eta gero, tasatuen txanda

Babestutako etxebizitzen zozketarako behin behineko zerrendak 

ER R E P O R TA J E A

Mozorroen, baina batez ere
zomorroen asteburua
izango da honakoa.

Inauteriak, inoiz baino goiztiarrago,
iritsi baitira. Lehenbizi, Udarregi ikas-
tolakoek ospatuko dute ostiralean,
otsailak 1. Larunbaterako berriz,
NOAUA! Kultur Elkarteak eta Hitz
Aho Guraso Elkarteak egun osoko
plana prestatu dute.

Otsailaren 2ko inauteri festak bi zati
izango ditu. Goizekoa, gaztetxoei zuzen-
dutakoa. Aukeratu dituzten honako lau
zomorroren inguruan antolatu du festa
Hitz Ahok: liztor eta erleak, euliak,
harrak eta amona mantangorriak.
Etxean mozorro horiek lortu ezin ditue-
nak frontoian bertan egongo diren taile-
rretan egin ditzake. Eskulanez prestatu-
tako mozorro horien desfilea edota kale-
jira erraldoia ospatuko dira bertan.

Zomorroz mozorrotzeko asmoa duten
koadrilek berriz, 18:30etan hitzordua
dute frontoi atzean. Handik, Gauerdi
txarangak alaitutako poteoari ekingo
diote. Ardi Beltzen eta Irratin txartela
erosi dutenek (amaitu ez badira, urtarri-
lak 31 azken eguna), Aialde-Berrin afa-
ritarako bilduko dira. Eta gauean,
mozorro festaren jarraipena.

Hemen da urteko gau zoroena
Larunbat honetan, inoiz baino lehenago iritsiko da Inauteri jaia

Iazko Inauteri jaian joko asko eman zuen “brasil” gaiak.

Inauteri hauetako agenda
OTSAILAK 1 OSTIRALA
10:30 LH-ko ikasleen kalejira.

11:15 HH-koak kiroldegira abiatuko
dira. 11:30 HH, LH eta DBHko
ikasleen saioa kiroldegian.

OTSAILAK 2 LARUNBATA
11:00 Frontoiko festarako gonbita,

bi zomorroren eskutik. Goizean zehar,
tailer ezberdinak. 11:15 Mozorroen

desfilea. 11:30-12:30 Zomorro dan-
tzak. Ondoren, zomorroen kalejira
erraldoia eta buruhandiak. 

18:30 Xomorroen topaketa frontoi
atzean. Ondoren, poteoa Gauerdi txa-
rangak alaituta. 21:30 Afaria Aialde-
Berrin. Afalostean, zomorro festaren
jarraipena.

Antolatzaileak: NOAUA!-Hitz-Aho.
Laguntzailea: Usurbilgo Udala.

Inauterietan denak festara! lelo-
pean, jaia ikastolatik kanpora

atera eta kaxkoan zehar zabaldu nahi
dute Udarregi ikastolakoek. Musikak
lagunduta asmo horrekin irtengo
dira ostiral honetan, otsailak 1.
Hamarrak eta erdietan hasita, ordu-
betez, dantzaz eta musikaz josiko
dituzte herriko kaleak. Hala izango
da, beti ere eguraldiak laguntzen
badu. 

Autoan megafonia dutela irtengo

dira. Lehen Hezkuntzako lehen hiru
mailetako ikasleak Ageri-Alde eraiki-
netik atera eta Atxegalde eta
Kaxkoko kaleak igaroko dituzte.
Lehen Hezkuntzako laugarren, bos-
garren eta seigarren mailako ikasleak
berriz, Kale Zahar aldera joko dute. 

Eguraldiak uzten badie behintzat,
guztien ibilbideak kiroldegian amai-
tuko dira. Urteroko ohiturari eutsiz,
Oiardon ikuskizun polita eskainiko
dute HH, LH eta DBHko ikasleek.

Lehen mozorro festa, ikastolan

ARITZ GORRITI ________________________

Euskal dantzen eta euskal
mitologiaren inguruko

ikuskizuna eskainiko dute
ikasleek kiroldegian.

ER R E P O R TA J E A

Inauteriak, zergatik hain goiz aurten?

Aurten oso goiz datoz, toka
daitekeen data goiztiarrene-
tako batean. Otsailaren 5ean

izango da Inauteri Asteartea, eta
Ostegun Gizena urtarrilean iritsi da,
urtarrilaren 31n. Inoiz baino azkarrago
prestatu behar dira mozorro eta dan-
tzak. Zergatik dira hain goiz aurten
inauteriak? Berria egunkariak eman
digu pista eta dantzan.com webgunean
aurkitu ditugu xehetasun denak.

Inauteriak, zergatik hain goiz aurten?
Erantzuna argitzen saiatuko gara. Data
nola jartzen den kontuan hartu behar da
horretarako. Lehenik eta behin, Aste
Santuko igandea noiz den jakin behar da
eta horren arabera jakingo dugu noiz
diren Inauteriak. Hona hemen Inaute-
rietako datak kalkulatzeko prozesua:

1. Udaberriko lehenengo ilargi betea
noiz izango den lokalizatu.

2. Udaberriko lehenengo ilargi betea-
ren ondoko lehen igandea identifikatu.
Igande hori, Aste Santuko igandea, ale-
gia, Pazko Igandea izango da.

3. Pazko Igandean bukatzen da gari-
zuma, alegia 40 eguneko baraualdi kris-

taua. Garizuma Hausterre egunean has-
ten da. Beraz, 40 egun atzeraka kontatu
behar ditugu Hausterre eguna lokaliza-
tzeko. Baina erne, kontaketa horretan ez
dira igandeak kontuan hartzen!

4. Hausterre eguna da Inauterien
ondoko lehen eguna, asteazkena, beraz,
bezpera Inaute Asteartea izango da, eta
aurreko ostegunean hasita egun horreta-
ra dira Inauterietako egun "klasikoak".

Eta aurten oso goiz tokatu da...
Eta kostako da berriz horren goiz

tokatzea tarte luze batean. Bi gauza
gertatu behar dira data horren goiztia-
rra gertatzeko, martxoaren 21aren
ondoren ilargi betea berehala tokatzea
eta ilargi betea igandetik hurbil toka-
tzea, hau da, ostiral edo larunbatean,
eta ez adibidez asteartean. Eta aurten
biak tokatu dira:

1. Udaberriko lehen ilargi betea noiz
da 2008an? Ba hain justu martxoaren
21ean bertan! Lehenengo egun posi-
blean.

2. Eta zein egun da? Ba ostirala!
Beraz, Aste Santua martxoaren 23an,
da toka daitekeen data goiztiarreneta-

ko batean. Ondorioz, Inauteriak ere
horrela datoz, inoiz baino goizago.

Dantzan.com webguneko Oier
Araolaza arduradunak zehaztu duenez,
gutxienez 2050. urtera arte ez dira
Inauteriak aurten bezain goiz ospatuko.
2009ko Ostegun gizena otsailaren 19an
izango da, eta 2010ean, otsailaren 11n.

Altsasun eta beste herri
batzutan astebetez atzeratu

dituzte Inauteriak.

Komikia, Ikatz eta Loreren eskutik

“2050 urtera arte ez dira
Inauteriak aurten bezain 

goiz ospatuko”

INAUTERI GOIZTIARRAK

NO A U A! TX I K I

BARAILA

BELAUNEZURRA

BIZKARREZURRA

BULARREZURRRA

BUREZURRA

ERRADIOA

FEMURRA

HUMEROA

KUBITOA      

LEPAUZTAIA 

OMOPLATOA

ORNOA

PELBISA

PERONEA

SAHIETSAK

TIBIA

Ea izen denak aurkitzen dituzun:

Letra-zopa

Iepa lagunok!  Laugarren mailan gorputzeko hezurrak aritu gara aztertzen. Ba al zenekien giza
eskeletoa 206 hezurrez osaturik dagoela? Txikiena belarriko “estribo”  izeneko hezurra da  eta

luzeena femurra. Ea aurkitzen dituzun letra-zopa honetan hamasei hezurren izenak. 

Lehen Hezkuntza, 4. Maila



Ez da txantxetakoa eta horre-
gatik, honez gero, urdurita-
sunik ez da faltako otsaila-

ren 2ko kirol hitzorduaren bezpera-
tan. 1.000 euroko apustua eginda,
aizkora norgehiagoka ospatuko da
asteburu honetan Zerainen. Xabier
Dorronsorok bikote honen aurka
lehiatu beharko du: Xabier Undiano
eta Urtzi Olasagasti.

Baina lehia horretako protagonistak
ez dira goierritarrak izango, usurbil-
darrak baizik. Alde batetik, Zerainen
bizi eta lan egiten duen Xabier
Dorronsoro herritarra. Bestetik,
Xabier Undiano eta Urtzi Olasagasti
lehengusuak. 

Zerainen, iluntzeko 19:00etan
Emozioa ez da gutxiagorako izan-

go, aurrez aurre izango direnak lagu-
nak eta koadrila bereko kideak baiti-
ra. Ikusgarria izango da lehia. Azken

bi hilabeteetan jo eta su, egun horre-
tarako prestatzen aritu omen dira
eta. Apustua gertutik ikusi nahi due-
nak, Zeraingo frontoian du hitzor-
dua. Larunbat honetan, otsailak 2,
iluntzeko 19:00etan. 

Larunbat honetan, 
lagun arteko aizkora apustua Zerainen

I Z E R D I PAT S E TA N

2. Erregional mailako taldeak 1
eta 1 berdindu zuen asteburuan,

Harane futbol zelaian Martutene B
taldearen aurka. 6. postuan amaitu
du liga talde honek 20 punturekin.
Garaipena lortuaz gero igoera fasea
jokatzeko aukerekin izango ziren,
baina azkenean Kopa txapelketa joka-
tuko dute usurbildarrek.

Lehen Errejionalekoak, 
jaitsieratik 3 puntura
1. Erregional mailako taldeak,

berriz, 2 eta 1 galdu zuen larunbatean

Usabal futbol zelaian Tolosa Bren
aurkako neurketa. Honela bada, jai-
tsiera postuetatik 3 puntura jarraitzen
du talde honek.

Neskak 0-3 galdu etxean
Beste bi taldeei dagokionez, neskek

0 eta 3 galdu zuten larunbatean
Haranen. Luberri liderraren aurka
aritu ziren. 

Kadeteak ezin Idiazabalen
Kadeteek, berriz, 5-0 galdu  zuten

Idiazabalen bertako taldearen aurka.

Pasa den igandean, eguraldia
lagun, Zubietako hipodromoa

jendez bete zen lasterketa nagusiak
ikusteko. Baina aurretik, bi ordu eta
45 minutu lehenagotik, beste laster-
ketak ikusteko aukera egon zen, hala
nola, lasterketa herrikoia, edo junior,
jubenil, kadete, infantil eta alebin
mailakoak. 

Guztien artean, nabarmentzekoa
Arantxa Izagirre zubietarrak egin
zuen saioa. LOKE taldeko atleta hiru-
garrena izan zen beteranoen mailan.

Jardunaldi eskasa 

Usurbilgo futbol taldeentzat
Arantxa Izagirre,

Donostiako Krosean
hirugarren 

Ezkerretara, Urtzi Olasagasti eta Xabier Undiano. Eskubitara,
Xabier Dorronsoro. 

ARITZ GORRITI _______________________

Hamar kana erdiko

Apustua irabazteko hamar kana
erdiko ebaki beharko ditu

Dorronsorok. Undianok eta Olasagastik
berriz, gauza bera egin beharko dute,
baina hauek txanda librean. 

INGO AL DEU?

ETXEBIZITZA

- San Esteban kaleko 13 zenbakian 4. solai-
ruko etxe bat daukat alokatzeko. Ez
dauka igogailurik. Kontaktuan jartzeko:
943362088 

- Etxe bat alokatuko nuke norbaitekin
Usurbilen,  639370633 (Bixen).

- Usurbilen etxebizitza salgai. 3 logela, sala,
komuna, sukaldea, bi balkoi, igogailua,
ganbara. Kaxkoan. 607 924 407.

- Usurbilen etxebizitza salgai. Sukaldea, jan-
gela, egongela, bi logela eta komuna.
Dena amueblatua eta egoera onean.
Agentziarik ez. 600645629

- Gela bat alokatzen da, pisu konpartituan.
Kontaktuan jartzeko: 635 208 551.

-Pisua salgai Atxegalden. 4 logela, bi
komun, sukaldea, egongela eta trasteroa.
Berritua. 53.000.000 pezeta. 696 693
710.

- Gela bat alokatzen zaio gizonezko langile
bati. 250 euro/hilabetean, sukaldea era-
biltzeko eskubidearekin eta arropen gar-
biketa barne. 687348223.

-Etxebizitza salgai. 86m karratu erabilga-
rriak + 13m karratu balkoi(eguzkitsua),
3 logela, bainua, komuna, kalefazioa,
trasteroa eta igogailua. 318.000 euro. Tf:
688670561.

- Apartamentu-duplex rustikoa saltzen du
partikularrak. Zubietan Elizaren ondoan
dago eta etxebizitza sartzeko moduan
dago. 265.000 euro. 678084020.

- Hiru logelatako etxe baten bila gabiltza
Usurbilen. Agentziarik ez. 616064059.

- Etxea salgai Kale Nagusian. 90 m.
Igogailua, garajea, trasteroa.
943361383. 

- Pisua salgai. Santuenean, 16 zbkia  4.
pisua, 33 milioitan (negoziagarria).
667802888. 

- Usurbilen bi logelako etxe bat daukagu
salgai. 666 539284.

- Pisu bat edo etxe bat alokatu nahiko nuke.
650082049.

- 3 logeletako etxe bat salgai, kaxkoan.
Igogailua, ganbara eta balkoiduna. 655
72 06 66.

- Pisua alokatuko nuke Usurbilen. Telefono
zenbakia: 943 36 02 45 / 661 702 708.

- Salgai. Kaxkoan, 3 logelako etxea traste-
roarekin. Garajea aukeran. 685731792

- Bi gela edo gela bateko apartamentu
baten bila nabil. 687 650 066 (Maria).

SALEROSKETAK / GARAJEAK

- Volswagen Transporter Shuttle 2.5 TDI,
130 zaldikoa salgai. 2005eko abuztukoa.
Gris ilun kolorekoa. Lo egiteko presta-
tua, gortinak, toldoa eta hozkailua...
687571009.

- Volswagen California bat daukagu salgai.
92. urtekoa, 2400eko motorra, konpon-
du berria... 650004264 edo 943243379.

- Citroen Picasso Diesel salgai. 4 urte.        
617 24 26 60 (Nere).

- Land Rover 4.6 (lp) todoterrenoa salgai. 8
urte.  455.000 km. Oso ondo zainduta.
Extra asko. Ruben. Tfno. 609408401.

LANPOSTUAK

Lan-eskaintzak
- Etxeko lanak egiteko edo haur zein pertso-

na helduak zaintzeko eskaintzen da per-
tsona bat. 671884360.

-Neska euskaldun (ahal bada) baten bila
gabiltza ume bat zaintzeko astean bi goi-
zetan eta zenbait arratsaldetan.
635715142.

- LH edota DBHko ikasleei klase partikula-
rrak emateko prest egongo al zinateke?
Udarregi ikastolan, lan hori beteko luke-
ten pertsonekin zerrenda bat osatzen ari
gara. Interesatuak pasa Ikastolatik.

- Astean bi egunetan etxeko lanak egin eta
tarteka umea zaintzeko pertsona baten
bila nabil. 627278907.

- Urte osoz, astebukaeratan lan egiteko
zerbitzari baten bila gabiltza.
943366710.

Lan-eskaerak
- Etxeko lanak egiteko edo umeak zaintzeko

emakume bat eskaintzen da.
636934237.

- Etxeko lanak egiteko emakumea eskain-
tzen da. Goizez edo arratsaldez lan egite-
ko prest. Deitu: 679 79 61 01.

- Pertsona helduak zein haurrak zaintzeko
edo etxeko lanak egiteko neska bat
eskaintzen da. 677343326

- Emakume bat eskaintzen da etxeko
lanak egiteko, pertsona helduak zein
haurrak zaintzeko. 630274906

- Emakume bat eskaintzen da umeak edo
pertsona helduak zaintzeko. Telefono
zenbakia: 676221378.

- Neska bat eskaintzen da umeak zaintze-
ko zein etxekolanak egiteko. Egun osoko

disponibilitatea. 679742413.
- Portalak eta eskailerak garbitzeko neska

bat eskaintzen da. Esperientzia horrela-
ko lanetan. 690 784 113.

- Oporrak, ospakizunak, edozein motatako
bideoak montatzen dituen profesionala
eskaintzen da. Telefono zenbakia:
943555835/ 617 242 660.     

- Etxeko lanak egin, pertsona helduak
zaindu edo jatetxe batean lan egiteko
prest nago. 610 669 335.

- Neska bat eskaintzen da etxeko lanak
egiteko eta umeak zein pertsona helduak
zaintzeko. 618434990.

- Etxeko lanak egiteko edo pertsona hel-
duak zein haurrak zaintzeko emakume
bat eskaintzen da. 620 646 769.

BESTELAKOAK / GALDUTAKOAK

-Erregeek telebista modernoa ekarri badi-
zue eta zaharra botatzeko asmorik
badaukazu, neurekin kontaktuan jarri:
bila joango nintzake: 675 71 72 67.
Diru pixka bat ordaintzeko prest nago
ere.

-Naranja eta gorri koloreko bi raketa galdu
ditugu; bat handia, bestea txikia.
Aurkitu baduzu, deitu: 692 837 951.

- Abenduaren 4an giltzak galdu nituen gil-
tzatako beltz batekin. Aurkitu badituzu
eskertuko dugu deitzea: 685 72 56 81.

-Usurbilgo gazte kuadrila bat gara eta lokal
bat alokatu nahi genuke herrian.
943360744.

- Kotxeko aulkitxoa salgai. Maxi Cosi Priori
XP. 110 euro, erdi prezioan. 652 764
620.

- Egurrezko aulkiak salgai. Aritz egurrez
eginikoak. 943 36 20 49.

- Lur zatitxo bat hartuko nuke, baratz
txiki bat osatzeko. 615744076. 

- Bigarren eskuko trikitixa bat erosiko
nuke. 656 76 52 13.

- Mercedes Vito Mixta 112 CDI bat sal-
tzen dut. Aire egokitua, kristal tintatuak,
bigarren bateria, berogailu autonomoa...
Dena hornitua, 610 431 999.

- 5 urte dituen Renault Megane Coupe
bat daukat salgai. 637 760 852.

- Snow egiteko tabla bat fijazioekin salgai.
Tf: 679 185 102.

- Argazki zaharrak berritzen eta txukun-
tzen dira. Baita  bideoak editatu ere. 617
242 660/ zapore@euskalnet.net

Zorionak Julen!
Otsailaren 1ean zure
lehen urtebetetzea
ospatuko duzu,
zorionak aita eta
amaren partez!

Zorionak Leire!
28an Leiretxu zure
3garren urtebetetzean.
Egun zoriontxu bat pasa
dezazula espero dugu
etxeko guztiok. Muxu

Zorionak Imanol!
Urtarrilaren 30an
gure gizontxoak 7
urte bete ditu.
Zorionak eta muxu
bana etxekoen partez.

Zorionak Iñaki!
Urtarrilaren 30ean 24
beteta, urteko lehenengo
helmuga iritsi haiz. Ia txa-
pelketetan ere aurrian
ibiltzen haizen. Hor
eongo gattuk ospatzeko!
Koadrilan partetik.

Oharra: Jaiotzak, Usurbilgo Bake Epaitegitik jasotako datuak. Merkatu Txikirako mezuak,
zorion agurrak, hildakoen edota jaioberrien aipamenak orri honetan ikusi nahi badituzu, hona-
ko telefono zenbakira deitu bulego orduetan: 943 360 321 / erredakzioa@noaua.com



Urtarrilak 31, osteguna
De Miguel, Kale Nagusia 32, Lasarte

Otsailak 1, ostirala
Rodriguez, Nagusia 42 atz Lasarte

Otsailak 2, larunbata
Gil, Kale Nagusia 24, Lasarte
Oa, Kontseju Zarra 11, Usurbil*

Otsailak 3, igandea
Gil, Kale Nagusia 24, Lasarte

Otsailak 4, astelehena
Gil, Kale Nagusia 24, Lasarte

Otsailak 5, asteartea
Acha-Orbea, Hipodromoa 6, Lasarte

Otsailak 6, asteazkena
Urbistondo, San Frantzisko 1, Lasarte

Otsailak 7, osteguna
Orua, Jaizkibel plaza 2, Lasarte

Otsailak 8, ostirala
De Miguel, Kale Nagusia 32, Lasarte

Otsailak 9, larunbata
Acha-Orbea, Hipodromoa 6, Lasarte
Oa, Kontseju Zarra 11, Usurbil*

Otsailak 10, igandea
Acha-Orbea, Hipodromoa 6, Lasarte

GOARDIAKO FARMAZIA,GAUEZ
Correa Farmazia (22:00-09:00),
Perkaiztegi kalea, 8 Hernani 943 33 60 22
*Usurbilen, soilik eguerdira arte

Eguneko goardiako farmaziak

INGO AL DEU?

Urtarrilak 30, asteazkena
- Kultura Aholku Batzordea, 19:00etan
udaletxean.

Otsailak 1, ostirala
- Inauterietako kalejirak Udarregi ikas-
tolaren eskutik. Goizeko 10:30etik
11:25era. LH 4, 5 eta 6 batetik; LH 1, 2
eta 3 bestetik. Gero, denek bat egingo
dute kiroldegian. Eguraldiak lagunduko
ez balu, kiroldegian egingo litzateke
kalejira osoa. 
- Aitzaga Mus Txapelketa Mahaspildegi
elkartean, gaueko 22:00etan hasita.

Otsailak 2, larunbata
- Inauterietako Jaia NOAUA! eta Hitz-
Ahoren eskutik. 11:00etatik aurrera,
gaztetxoentzat mozorro festa. 12:30ean
mozorro kalejira herrian barrena. 
18:30ean, Helduen Xomorro Topaketa
frontoian. Gero poteoa, afaria, parran-
da...

Agenda

Datorren astean egingo da

auzo elkartea osatzeko bilera Kalezarren

Kalezarren, auzo elkarte bat
osatzeko asmoa dago. Baina

haur, gazte eta helduen beharrak
zeintzuk diren ezagutu eta horren
arabera hartuko litzateke azken
erabakia. Gazte zein helduei
zuzendutako deialdi irekia da
hauxe. Otsailaren 9an larunbata
egingo da bilera Peña Pagolan.
Goizeko 11:15ean  hasi eta eta
13:00erako bukatzeko asmoare-

kin. Kalezarreko hainbat bizilagu-
nen ekimenez antolatu da bilera. 

Hilabete hasierarekin bat,
berriz bueltan dator
Aitzagak antolatutako

Mus Txapelketa. Ostiral honetan,
hirugarren norgehiagoka jokatzeko
otsailaren 1ean bilduko dira mus
jokalariak. Oraingoan, Atxegaldeko
Mahaspildegi elkartean. Gaueko
22:00etan hasiko den saioan izena
eman nahi duen bikote bakoitzak
parte har dezake lehian, 20 euroren
truke. Sariak potoloak dira: lehen
sarituentzat bi arkume, mariskoa eta
xanpaina. Bigarrengoentzat, lau
untxi, txangurroak eta xanpaina. Eta
hirugarren eta laugarren sarituentzat,
bina untxi eta txangurroak. 

Jardunaldi bakoitza elkarte ezberdi-
netan jokatu da. Andatzpen hasi zuten
txapelketa 25 bikoteek. Bigarrena,
Peña Pagolan antolatu zuten, parte
hartze handiagoarekin; 36 bikote aritu
ziren musean.

Sailkapenean, 
berdinketak nagusi
Azaroan hasi zen txapelketa ekaina-

ren 6an amaituko da. Jardunaldi
bakoitzean parte hartzen duten bikote-
en artean puntu banaketa egingo da.
Txapelketa amaitzerako puntu gehien
lortzen dutenek sari bereziak jasoko
dituzte. Bi jardunaldi jokatu ostean,

azpimarratzekoa da sailkapenak duen
itxura. Bikoteen erdia baino gehiago,
aurkariren batekin puntuz berdinduta
dago. Lehia bizia beraz, inondik ere.

Ostiral honetan jokatuko da mus
txapelketako jardunaldi berria.

Aurrera darrai

Aitzagako Mus Txapelketak 

Behin behineko sailkapena

1. Olano-Troia 240 puntu
2. Rufino-Angel 240 puntu
3. Joxelu-Iñaki 180 puntu
4. Joxe Ramon-Xanti 160 puntu
5. Urko-Xabier 140 puntu
6. Zapa-Pako 140 puntu
7. Ibon-Eneko 120 puntu
8. Justo-Markel 80 puntu
9. Agurtzane-Oihana 60 puntu
10. Joxe Ramon-Kontxi 60 puntu
11. Julen-Eneko 60 puntu
12. Iban-Unai 60 puntu
13. Igor-Jimi 40 puntu
14. Joxema-Joxemi 20 puntu

BURUNTZALDEKO PUBLIERREPORTAJEA

Euskararen transmisioa: Etxeko joerak umeen eredu
Etxean zer ikusi, hura ikasi lemapean lanean ari

dira joan deneko hiru urtean Buruntzaldeko
Udalak. Helburua zera da, gurasoak ohartaraztea
seme-alaben hizkuntza heziketan zein garrantzitsua

den etxeko transmisioa, alegia, etxean jaso, ikusi,
sentitu eta batez ere, entzun dutena umeentzat
eredu dela ohartaraztea. Esaera zaharrak dioen
bezala, umeek etxean zer ikusi, hura ikasi.

Etxeko hizkuntz ereduaren
garrantziaz jabetuta,
Buruntzaldeko Udalak transmi-

sioaren inguruan lanean ari dira joan
deneko hiru urtean. Helburua, batik
bat, gurasoek transmisioaren gaineko
hausnarketa egitea da, bere garrantziaz
jabetzea eta bakoitzak ahal duen neu-
rrian, pausoak ematea, txikiak izanda
ere, euskararen erabilera normalizatzeko.

Hizkuntza transmititzeko 
modurik onena familia
Familia da euskara ikasteko modurik

errazena, merkeena eta eraginkorrena.
Aukera hori ez dagoenean, eskolak bete-
tzen du gehienetan egiteko hori, baina
eskola ez da nahikoa bera bakarrik hiz-
kuntza baten transmisioa ziurtatzeko.
Gazte askok eskolan ikasten dute euska-
ra, baina, gero, beren artean gaztelaniaz
hitz egiten dute. 

Euskara etxean eta lehen hizkuntza
moduan ikasi dutenak dira, gehien bat,
euskara erabiltzen dutenak. Etxea edo
familia ditugu kultura eta hizkuntzari,
esaterako, ongien eusten dietenak, izan
ere, euskara irakastearekin batera, euska-
ra erabiltzeko ohitura edo erabilerarekiko
ardura ere transmititzen dute gurasoek.  

Hizkuntzak erabili 
egin behar dira
Hizkuntza ezagutzeak, jakiteak alegia,

ez du esan nahi erabiltzen denik.
Eskolaren zeregin nagusia ezagutzan
sakontzea da baina eskolan ikasitakoa
beste esparru batzuetan erabili egin behar
da, ezagutza sendotzeko. 

Beste hainbeste esan daiteke kalitatea-
ren inguruan, ezagutzak ez baitu ziurta-
tzen halabeharrez kalitatea. Kalitateak ez
du esan nahi bakarrik, zuzentasunez
idazteko eta hitz egiteko gaitasuna; hara-
go doa, egokitasuna eta erosotasuna ere
esan nahi baitu; erosotasun horrek hiztu-
na hizkuntza hori erabiltzera  eramaten
duelako.

Egitasmoaren helburua da gurasoek,
ahal duten neurrian, saiakera egitea
beren seme-alabei euskararen ezagutza
eta hizkuntza honekiko jarrera egokia

erakusteko; pauso xumeen bidez aurrera-
pausoak ematea hizkuntzaren normaliza-
zioan, esfortzu txikiak dituen abantailez
baliatuta.

Familiak eredu 
Familia eredua asko aldatu da azken

urteetan... Hain zuzen ere, guraso mota
ezberdinei egokitutako laguntza gidak
jarri dituzte eskuragarri kanpaina hone-
tan, bikote euskaldun, erdaldun eta mis-
toei zuzenduak. 

Guraso erdaldunek aurrerapauso
garrantzitsua egiten dute seme-alabei
euskaraz ikasteko aukera ematen dietene-
an. Baina eskolak bakarrik ezin du hiz-
kuntza biziberritu, horretarako funtsez-
koa baita familia eta, oro har, ingurune
hurbila ahalik eta euskaldunena izatea eta
etxean hizkuntzarekiko jarrera egokiak
adieraztea eta jasotzea. 

Materiala eta ikastaroak  
Ikastetxeei eta gurasoei lanak errazte

aldera, hainbat material didaktiko eta
pedagogiko sortu dute. Materiala ikas-
tetxe, etxe, guraso eta umeen adin eta
behar ezberdinei egokitua dago. 

Material hauez gain, gurasoei ikastaro
ezberdinak eskaini dizkiete: ipuinak sor-
tzen edo kontatzen ikasteko, eta kan-
tuan eta jolasean ikasteko, beti ere eus-
karaz. Horrez gain, Kike Amonarrizen
eta Paula Casares adituen hitzaldiak izan
dituzte aurreko eta aurtengo ikasturte-
an. 

Ikastetxeei dagokienez, “Hitzak ez du
antzik jaboiarekin” izeneko DVDa pres-
tatu dute ikastetxeekin batera, gurasoe-
kin lantzeko. Helburua honakoa da:
hizkuntz egoeraren berrikusketa oroko-
rra egin ondoren, eta egindako aurrera-
pausoak gutxietsi gabe, hobetu daitez-
keen alderdien gaineko hausnarketa egi-
tea ikastetxeekin eta gurasoekin.

Lan talde teknikoa
Egitasmo honen atzean Buruntzaldeko

udal euskara teknikariak, Eusko
Jaurlaritzako Hizkuntza Politika Saileko
teknikari bat, HABEko teknikari bat eta
Soziolinguistika Klusterreko kide bat
daude. Lan taldea materiala sortu eta
gaiaren inguruko hainbat ikerketa  egiten
ari da, egitasmoaren jarraipena egiteaz
gain. 

Gurasoek etxean jasotzen dute umeekin erabiltzeko hitz goxoen zerrenda.






